
2.2.2. Urritasuna ez da eragozpena'

(9119)

Urritasuna duten pertsonek oztopo asko izaten dituzte eguneroko bizitzan.
Beharrezko laguntzarekin, urritasuna duten pertsonek beren ametsak bete ditzakete.

Py
N

Jarduera hau egin baino lehen, komeni da ~ ataleko “Nire gorputzarekin BAT” ariketa egitea, gelan
giro lasaia egon dadin eta ikasleek horrelako ariketak egiteko ohitura har dezaten.

HELBURUAK

e Urritasuna duten pertsonek beren helburuak lortzeko izaten dituzten oztopoak ezagutzea.
e Oztopo horiek gainditu dituzten zenbait pertsonen adibideak ezagutzea.
e Pertsona horiekiko hurbiltasuna sortzea.

GARAPENA

Irakasleak azalduko ditu jardueraren helburuak eta erabiliko den metodologia.

Ikasleek urritasuna duten bi pertsona ezagutuko dituzte, baliabideetan dauden bi bideoren bidez:

e Constanza Orbaiz, garuneko paralisia duen gazte bat, psikopedagogoa eta eskola
batean lan egiten duena.
e David Casinos, kirolaria eta itsua, Paralinpiar Jokoetan hiru domina irabazi dituena.

Bi pertsona horien testigantzak entzun bitartean, eragindako emozioari buruzko esaldi bana
aukeratuko dute ikasleek kontakizun bakoitzean, gero talde handian komentatzeko.

Urritasuna izan eta bere ametsak betetzeko oztopo guztiak gainditu dituen beste pertsonarik
ezagutzen duten galdetuko die irakasleak; erantzunak arbelean jasoko ditu. Lan horretan laguntzeko,
adibide batzuk “Oztopoak gaindituta” eranskinean jasoko dira, eredu moduan.

1 FEVAS, Hezkuntza-inklusiorako materialen gida. Bigarren Hezkuntza. Egokituta

Zerrenda horrekin erakusketa bat antolatzea proposatuko die irakasleak. Erakusketaren leloa
Urritasuna ez da eragozpena izango da. Erakusketa non kokatu adostuko dute: gelan bertan,
korridorean, ikastetxeko sarreran...

Ikasleek, 3 edo 4 kideko taldeetan banatuta, zerrendako pertsona bat aukeratu eta berari buruzko
informazioa bilatuko dute

datu biografikoak: jaiotze- (eta heriotze-?) data, jaioterria, ikasketak
oztopoak

lorpenak

oztopoak gainditzeko garatu beharreko gaitasunak

erakusketan erabiltzeko irudiak

Lana bukatzen dutenean, talde bakoitzak bere lana azalduko die gainerakoei eta aurrez prestatutako
txokoan itsatsiko dute.

Bukatzeko, eta talde handian, kontuan izanik helburua zela urritasuna duten pertsonek beren
helburuak lortzeko izaten dituzten oztopoak ezagutzea eta oztopo horiek gainditu dituzten pertsonen

adibideak ezagutzea, ikasleekin saioaren balorazio txiki bat egingo da:

e Zerikasi duzu?
e Zailtasunak izan dituzu?

e Zer hobeto behar dugu?

Irakasleak jasoko du ikasleek esaten dutena eta hurrengo saioan gogoraraziko die.

DENBORA
Saio bat
BALIABIDEAK

e Informazioa bilatzeko, ordenagailua edo bestelako gailu mugikor bat.
e Posterrak egiteko, kartoi mehea, folioak, koloretako errotulagailuak, guraizeak, itsasgarria...
e Oztopoak gaindituta.doc
Bideoak:
e Discapacidad, poder distinto (TED) https://labur.eus/oCwed, 12 min
e Unaluz diferente https://labur.eus/0Egf0 (10 min)



https://www.youtube.com/watch?v=4NuF4HD94Qs
https://labur.eus/oCwed
http://www.youtube.com/embed/6uV4fu9NjF0
https://labur.eus/0Eqf0

